
Este breve informe recolle unha sintese provisional da conxuntura turistica de Galicia
correspondente a0 mes de marzo de 2017, medida a partir dos datos de ocupacion nos
establecementos de aloxamento regrado da comunidade —establecementos hoteleiros, apartamentos
turisticos, cAmpings e establecementos de turismo rural- fornecidos polo INE. Realizase, neste
sentido, unha andlise global para o conxunto do sector previa a un estudo mais pormenorizado en
cada unha das tipoloxias de aloxamento mencionadas.

A anélise realizase cunha perspectiva temporal para observar dindamicas de comportamento en
relacién ao pasado ano 2016 e anteriores.

MARZO 2017

Tab 1. Viaxeiros, noites, estadia media e grao de ocupacién nos establecementos regrados. Marzo 2017

VIAXEIROS NOITES ESTADIA MEDIA OCUPACION

TIPO DE ALOXAMENTO

HOTEIS 187.421 -8,9% 339.719 -14,8% 1,81 -6,6% 29,21% -2,36
PENSIONS 33.611 -40,6% 69.090 -26,6% 2,06 23,5% 14,39% -3,48
ESTAB. HOTELEIROS 221.031 -15,7% 408.809 -17,1% 1,85 -1,6% 24,87% -2,65
APTOS. TURISTICOS 4.428 -47,0% 14.852 -43,2% 3,35 7,3% 12,38% -7,01
CAMPINGS 646 -68,9% 1.055 -81,7% 1,63 -41,0% 9,05% 3,17
TURISMO RURAL 7.570 -38,7% 11.511 -52,4% 1,52 -22,3% 6,62% -5,71
ESTAB. EXTRAHOTEL. 12.644 -44,5% 27.418 -51,1% 2,17 -11,8% - -

233.675 436.227

» No pasado mes de marzo Galicia rexistra unha caida do volume de viaxeiros aloxados nos
establecementos regrados da comunidade, do 18%, ata situarse en pouco mais de 233 mil.
Descende tamén o numero de noites rexistradas, nunha porcentaxe semellante, do 20,6% neste
caso, acadando 436 mil no conxunto da comunidade.

» Tal circunstancia explicase en boa medida polo efecto do calendario e particularmente pola
celebracion da Semana Santa que o pasado ano coincidiu plenamente no mes de marzo e este
2017 en abril. Sendo como é un periodo de notable importancia turistica afecta en grande
medida os resultados e & conxuntura destes dous meses e tamén do primeiro trimestre.

» O descenso da demanda deste mes contraponse aos incrementos rexistrados nos dous Gltimos
anos cando o nimero de noites subira un 16,8% en marzo de 2015 e un 27,7% en 2016 —logo
dun periodo de alterne de subas e caidas por mor do efecto do calendario-. Fréase, por tanto, a
tendencia positiva do Gltimo bienio quedando o volume final de noites en pouco mais de 436
mil no conxunto dos establecementos regrados de Galicia —dato obviamente inferior ao do
pasado ano mais superior ao rexistrado nos dous anteriores-.

» Entermos de viaxeiros aloxados a dindmica é semellante. O descenso deste ano contraponse aos
incrementos rexistrados no bienio anterior mantendo desta maneira a serie na que se alternan
anos de crecemento con anos de caidas neste terceiro mes do ano.

Fig. 1. Volume de noites nos establecementos regrados. Mes de Marzo 2005-17

» En termos de volume as variaciéons deste mes tradlcense na perda de algo mais de 50 mil
viaxeiros aloxados e de 113 mil noites en relacién ao mes de marzo de 2016.

» A nivel estatal obsérvase igualmente unha caida da cifra de viaxeiros aloxados —do 7,0%- € un
descenso paralelo do volume de noites —cae un 9,6% neste caso-.

» Esta caida vén como consecuencia dos descensos rexistrados na maior parte das comunidades
autonomas. Agas Madrid, que consegue superar 0s niveis do pasado ano nun 2,7%, os restantes
destinos estatais amosan caidas de diversa intensidade. Canarias, Murcia e a C. Valenciana son
as comunidades que presentan o descenso mais moderado mentres que, no lado contrario, son 0s
destinos do norte peninsular —Cantabria e Asturias- 0s que amosan as caidas mais intensas e
notables —do 37% en ambas-.

» Galicia sitase no grupo de comunidades que presentan un descenso importante, en porcentaxes
similares as de Estremadura neste caso.

» En termos de viaxeiros aloxados o comportamento é semellante ainda que varian as
porcentaxes. Tamén neste caso Madrid consegue resultados positivos, superando nun 3% o dato
de marzo de 2016. Os restantes destinos amosan cifras negativas, con descensos de diversa
intensidade —sendo tamén Cantabria e Asturias 0s que presentan as caidas mais notables, de
mais do 25% en ambas-.

» Desde a perspectiva do volume Galicia ocupa neste terceiro mes do ano a novena posicién
representando o 1,6% do total de Espafia. Canarias é o destino de maior peso en termos de
demanda turistica regrada con preto de 8,8 milléns de pernoctaciéns no mes de marzo —0 32,7%
do total-. Sitlanse a continuacion e xa con certa distancia Andalucia —con algo mais de 4,2
millons de pernoctacions-, Catalufia —con mais de 3,6 milldns- e a C. Valenciana —con mais de
3,1 milléns neste caso-. Nun segundo grupo localizase Madrid —con pouco mais de 2,1 milléns-.
S6 estas cinco comunidades agrupan ao 81,4% do total da demanda turistica regrada do
conxunto de Espafa.

» En marzo o 93,7% da demanda turistica regrada corresponde aos establecementos hoteleiros
porcentaxe que inclle tanto aos hoteis —que representan o 77,9%- como as pensions —co 15,8%
neste caso-. O 6,3% restante, en cambio, sitlase no segmento extrahoteleiro, porcentaxe que
neste caso reline aos apartamentos turisticos —que representan o 3,4% da demanda total- e aos
establecementos de turismo rural —que supofien o 2,6%-. Os campings apenas rexistran niveis
de demanda aceptables e nin sequera chegan ao 0,2% do total da demanda regrada,
circunstancia propia da temporada baixa.

Fig. 2. Peso das diferentes modalidades de aloxamento regrado. Marzo 2017

» Por tanto, o comportamento global da demanda turistica regrada vén moi condicionada pola
evolucién rexistrada nos establecementos hoteleiros, e particularmente nos hoteis. Tres de cada
catro pernoctacions prodlcense xustamente nesta tipoloxia.

» En relacion coas tipoloxias de aloxamento obsérvase neste mes un comportamento homoxeéneo
e negativo, con descensos de diversa intensidade. No dmbito hoteleiro a caida é do 17%
observandose certa diferenza entre os hoteis —onde o volume de pernoctaciéns descende un
15%- e as pensidns —que amosan unha caida do 27%-. En ambas tipoloxias descende tamén a
cifra de viaxeiros aloxados —un 9% nos hoteis e un 41% nas pensions- acompafiada por unha
caida da estadia media nos primeiros e un incremento paralelo da mesma nas segundas.

» No ambito extrahoteleiro o comportamento negativo tradicese nun descenso de mais do 50% no
volume de noites, porcentaxe moi notable que afecta a todas as tipoloxias: cae a demanda un
43% nos apartamentos turisticos, un 82% nos campings e un 52% nos establecementos de
turismo rural. Acontece tamén neste caso que o descenso da demanda vén como consecuencia
en boa medida dunha caida da cifra de viaxeiros aloxados nas tres tipoloxias: do 47% nos
apartamentos turisticos, do 69% nos campings e do 39% nos establecementos de turismo rural.

Fig. 3. Variacion interanual dos viaxeiros e noites en estab. regrados. Marzo 2017/16, por tipoloxias

» En termos de volume a variacion da demanda tradlcese nunha perda de algo mais de 84 mil
noites no segmento hoteleiro e de preto de 29 mil noites no ambito extrahoteleiro en relacion ao
mes de marzo do pasado ano. O comportamento negativo é, por tanto, homoxéneo e vén
afectado en grande medida polo efecto do calendario comentado anteriormente.

> Este contexto negativo obsérvase tamén dentro do ambito hoteleiro onde os niveis de demanda
caen en todas as categorias se ben con diversa intensidade. Son os hoteis de catro e cinco
estrelas os que amosan un mellor comportamento relativo pois o nivel de pernoctacions cae un
9% como consecuencia dun descenso da estadia media xa que a cifra de viaxeiros aloxados
increméntase nun 1,3%. Nas restantes categorias a caida da demanda iguala ou supera o0 15%
interanual situdndose as cifras mais elevadas —cos descensos mais destacados- nos hoteis dun
estrela —onde o volume de pernoctacions cae en mais dun 30% en relacion ao mes de marzo de
2015.

Fig. 4. Peso dos mercados nacional e estranxeiro no conxunto da oferta regrada. Marzo 2017

» Neste mes de marzo o 82,1% da demanda turistica regrada corresponde ao turismo nacional,
segmento que inclde tanto ao turismo interno -o dos residentes en Galicia- como ao receptor
nacional -aqueles que provefien das restantes comunidades auténomas do Estado-. O 17,9%
restante corresponde en cambio ao turismo internacional. Estas porcentaxes estan referidas as
pernoctacidns e son practicamente equivalentes & estrutura observada en termos de viaxeiros —
neste &mbito o peso do turismo nacional sitiase no 82,4% mentres que o internacional
representa o 17,6%-. Esta distribucion aseméllase bastante & observada nos Gltimos meses do
pasado ano e no primeiro bimestre deste 2017 e caracteriza en boa medida o perfil da demanda
en temporada baixa.

» Entermos de mercado obsérvase un comportamento homoxéneo e negativo neste mes de marzo.
O turismo nacional cae de forma notable —un 24% en relacibn ao pasado ano- como
consecuencia esencialmente dun descenso da cifra de viaxeiros espafiois aloxados nos
establecementos regrados de Galicia, do 19% neste caso. Este descenso contraponse aos
incrementos rexistrados nos dous anos anteriores —con subas do 15% en marzo de 2015 e do
30% en 2016- e sitda o nivel final en preto de 360 mil noites.

» O turismo internacional presenta tamén resultados negativos con descenso tanto da cifra de
viaxeiros aloxados —do 11,5%- coma do nivel de pernoctacions —do 2,0% neste caso-. Acontece
tamén neste segmento que a caida deste ano contraponse aos incrementos rexistrados en marzo
de 2015 e 2016 e coloca o nivel final en algo mais de 78 mil noites —cifra obviamente inferior a
do pasado ano mais superior a dos sete anteriores-.

Fig. 5. Variacion interanual dos viaxeiros e pernoctacions por procedencia, nos estab. regrados. Marzo 2017/16

> En termos relativos o turismo internacional representa neste mes de marzo o 17,6% do total de
viaxeiros aloxados e 0 17,9% das pernoctacions, cifras propias da temporada baixa que a pesar
do descenso rexistrado en termos de volume superan o peso de marzo de 2016 —cando en termos
de pernoctaciéns supofiia 0 14,5%-. Na realidade, nunha perspectiva temporal mais ampla
obsérvase que o peso do mercado internacional acada neste ano un maximo histdrico no mes de
marzo. Nun contexto negativo, por tanto, mantense a tendencia de incremento da cuota de
mercado do turismo internacional en Galicia, gafiando peso no conxunto da demanda regrada.

» O comportamento dos dous segmentos de mercado reprodlcese, con diversa intensidade, nas

duas grandes tipoloxias de aloxamento. Asi a demanda nacional cae tanto no segmento hoteleiro
coma no extrahoteleiro, en porcentaxes importantes —un 20% no primeiro e un 55% no
segundo-. O turismo internacional cae tamén en ambas tipoloxias —case un 2% no segmento
hoteleiro e un 5,6% no extrahoteleiro-. Esta Ultima porcentaxe non é moi representativa pois
atinxe a un volume moi baixo de pernoctaciéns internacionais nos tres establecementos
considerados: apartamentos turisticos, campings e turismo rural. En concreto, pouco mais de
4.200 neste mes.

A estadia media nos establecementos regrados de Galicia sitlase en 1,87 noites, cifra que
descende un 3,1% en relacion ao pasado ano. Este dato contraponse ao incremento rexistrado en
marzo do pasado ano —cando a estadia media subira un 2,9% mais segue a tendencia dos anos
anteriores. Esta dindmica coloca en consecuencia a cifra final en case 1,9 noites, dato
equivalente ao de marzo de 2015 e que supdn un minimo histérico na nosa comunidade.

Os apartamentos turisticos son a modalidade que presenta as estadias mais elevadas, con 3,3
noites de media neste mes de marzo. As pensidns rexistran tamén un valor importante ainda que
difire do anterior, cunha media de 2,1 noites. As restantes tres tipoloxias rexistran un valor
inferior &s duas noites de media sendo de 1,8 nos hoteis, de 1,6 nos campings e de 1,5 nos
establecementos de turismo rural.

Fig. 6. Estadia media nos establecementos regrados. Marzo 2017

Estadia Media

» A estadia media sobe en duas tipoloxias, con diversa intensidade —en particular increméntase un

23,5% nas pensions e un 7,3% nos apartamentos turisticos-. Descende, en cambio, nas outras
tres modalidades: un 6,6% nos hoteis, un 41,0% nos campings e un 22,3% nos establecementos
de turismo rural.

A estadia media en Galicia sitUase entre as mais baixas do conxunto do Estado onde novamente
Canarias —cunha media de 7,6 noites- rexistra o valor mais elevado de toda Espafia. Con 4,9
noites sitlase a continuacion Baleares, por diante da C. Valenciana —que rexistra un promedio
de 4,0 noites- e Murcia —que rexistra unha media de 3,5 noites neste caso-. No lado contrario é
Castela A Mancha a que marca o valor mais baixo —quedando novamente por debaixo de 1,7
noites de media neste caso-.

Fig. 7. Ocupacion por prazas e variacion interanual en estab. regrados. Marzo 2017

» Desde o punto de vista da ocupacion obsérvase un comportamento semellante ao comentado do
lado da demanda ainda que con algunha pequena diferenza. A ocupacién cae nos hoteis —en
preto de 2,4 puntos porcentuais-, nas pensions —en 3,5 puntos-, nos apartamentos turisticos —en
sete puntos- e nos establecementos de turismo rural —en 5,7 puntos neste caso- como
consecuencia da caida das pernoctacions nun contexto no que tamén se observa un descenso da
oferta medida en prazas dispofiibles —se ben con menor intensidade & caida da demanda-.

» No lado contrario obsérvase unha mellora da ocupacién nos campings —de tres puntos
porcentuais- como consecuencia dun forte axuste da oferta nun contexto negativo da demanda.

» Os hoteis son a modalidade de aloxamento que presentan o nivel de ocupacion mais elevado
cun 29,2% de media neste mes. No lado contrario, a porcentaxe mais baixa sitlase nos
establecementos de turismo rural cunha ocupacién media do 6,6% -equivalente & de febreiro-.



